 Kampeni za Uamsho dhidi ya Ahmadiyya

Desemba 15, 1998

[image: image1.emf]
Hakika waliokufuru na wakafa hali ni makafiri, hao iko juu yao laana ya Mwenyezi Mungu na ya Malaika na ya watu wote. (2:161)
                                              Alfatwa International Na.4

Wapendwa wasomaji

Assalaam Alaikum

Mnamo mwezi Septemba 1998 Jumuiya ya Harakati Dhidi ya Ahmadiyya (Anti Ahmadiyya Movement), imetoa tena changamoto yake ya Mubahila kwa kiongozi wa Jumuiya ya Ahmadiyya. Ni zaidi ya miezi mitatu sasa kiongozi huyo wa Ahmadiyya, Mirza Tahir Ahmad Qadiani, bado hajakiri kupokea na kuikubali changamoto hiyo.. Changamoto hiyo inatolewa tena hapa. 
Kama ambavyo mimi, Dkt. Syed Rashid Ali, nimejitokeza kumchagiza Mirza Tahir kufanya dua ya kuapizana ili kulinda heshima ya Mtume Mtukufu wa Uislamu (saw), nawaomba Makadiani/Ahmadiyya kumshinikiza kiongozi wao kuwa kama kweli yeye anayaamini madai ya unabii/utume/umahdi yaliyotolewa na Mirza Ghulam Ahmad Qadiani, basi ajitokeze kulinda heshima ya nabii wake.
Changamoto hii ya sasa ya Mubahila imetokana na Hadith ifuatayo ya Rasuullah (Mtume wa Allah) SAWW:
“Iwapo (tabia) nne zinadhihiri kwa mtu, basi mtu huyo ni MNAFIKI MKUBWA. Na iwapo alama moja inadhihirika kwa mtu, basi mtu huyo ana alama moja ya unafiki mpaka aiache:
1. Anapoaminiwa (kwa kitu fulani), yeye huhini amana;
2. Anapoongea, husema uwongo;
3. Anapoahidi, huvunja ahadi; na
4. anapogombana, hutoa kauli chafu.”           (Bukhari na Muslim)
Wasomaji watakumbuka kuwa Mtume (saw) kabainisha wazi jinsi ya kumbaini MTU MNAFIKI, na ni dhahiri kuwa sifa hizo hapaswi kuwa nazo Muislamu, achilia mbali nabii. Hebu sasa tuone ni  tabaka gani la Unafiki linalomfaa Mirza Ghulam Ahmad Qadiani, mwasisi wa Jumuiya ya Ahmadiya. 
Lazima mkumbuke kuwa Mirza Ghulam alidai kuwa yeye alikuwa nabii, mtume, Masihi Aliyeahidiwa, Imam Mahd n.k. Kwa kuwepo madai hayo, je ni kwa namna gani iwe halali kwa mtu huyo kusema uwongo, kuhini au kuvunja ahadi zake au kutumia lugha ya matusi dhidi ya wapinzani wake. Hiyo nakuachieni nyie wasomaji kuhukumu.
SINA BUDI KUWAKUMBUSHA WASOMAJI KUWA MANABII WOTE WA MWENYEZI MUNGU WALIKUWA NA MWENENDO NA TABIA NJEMA ZA KUIGWA. KAMWE HAWAKUSEMA UWONGO, KAMWE HAWAKUHINI, HAWAKUVUNJA AHADI NA KAMWE HAWAKUTUMIA LUGHA YA KASHFA KWA WAPINZANI WAO.
Wasomaji pia wanakumbushwa sura ya majivuno ya madai ya Mirza Sahib ambapo alikuwa na ujasiri wa kudai kuwa yeye ni mfano wa Yesu Kristo, yeye ni Zil Na Buruuz wa Nabii Muhammad (saw), haya ni madai ya tabia njema ambayo ni heshima ambayo Mtume Mtukufu (saw) pekee alitunukiwa na Mwenyezi Mungu.. Baadhi ya mifano ya madai hayo ni kama ifuatavyo:

MADAI YA MAJIGAMBO YA MIRZA KUWA SAWA/KUWA BORA ZAIDI YA MANABII WATUKUFU; SAYIDINA MUHAMMAD NA YESU (SAAW)

. “Ninapokuwa Nabii Mtukufu ajae kwa umbo jipya na pale matimizo yote ya Muhammad ikiwa ni pamoja na unabii yanapoakisiwa kwenye kioo cha taswira yangu, basi ni mtu gani huyo ambaye amedai unabii ndani ya mtu mwingine?” (Ek Ghalti Ka lzala uk.8 Roohani Khazain Juz.18 uk.212).
. “Ukweli ni kwamba imani ya roho ya Nabii Mtukufu (aliyekuja kwa umbile jipya) mwishoni mwa milenia ya 6 (yaani zama hizi kwa umbile la Mirza) ndiyo yenye nguvu zaidi, ndiyo iliyokamilika zaidi na ndiyo yenye mvuto zaidi kuliko miaka ya mwanzo, bali ni kama usiku  (wa mbalamwezi)”. (Khutbah-e-Ilhamiyah Roohanui Khazain, juz. 16 uk. 271-272).
. ‘“Muhammadur Rasulullah wal ladhiina m’ahuu ashiddau ‘ala alkuffari ruhamau bainahum’, katika aya hii Mungu kanitaja na mimi pia Muhammad na Mtume.” (Ruuhani Khazain Juz. 18 uk. 207).
. “Nimedai kuwa mimi ni Masiil Masiih, ni watu gani wapumbavu wanaofikiri kuwa ni Masihi Aliyeahidiwa.....Kamwe mimi sijadai kuwa mimi ndiye Masiah ibni Maryam. Yeyote anayenituhumu kwa hili, huyo ni mwongo na mzushi kabisa. Mimi mara zote nimekuwa nikitangaza kwa miaka minane iliyopita kuwa mimi ni Masiil Masiih, yaani sifa fulani za roho, maumbile, tabia na maadili za Sayidina Isa (AS) pia zimetolewa kwangu na Mungu Mwenyezi.” (Izla-e-Auham. Roohani Khazain Juz.3 uk 192)
. “Natangaza kuwa mimi ndiye Masihi Aliyeahidiwa ambaye habari zake kila Kitabu cha Mungu kimebashiri kuwa atajitokeza katika Siku za Mwisho.” (Tohfa-e-Golravia, Roohani Khazain Juz. 17 uk. 295).
. “Imefunuliwa kwangu kuwa mtu huyu mnyenyekevu katika Ufukara na Udhalili wangu na kwa Tegemeo langu kwa Mungu na kwa Muhanga wangu na Kwa mujibu wa Ishara na Miangaza, ndiye nakala ya maisha ya mwanzo ya Masiih ambapo asili ya mtu huyu mnyenyekevu na asili ya Masiih zinafanana kana kwamba ni vipande viwili vya har-dali moja au mbegu mbili za mti uleule mmoja.” (Brahiin-e-Ahmadiyya Sehemu ya 3 Roohani Khazain Juz. 1 uk.593)
. “Mungu ni yule ambaye amemtuma mtume wake, mtu huyu mnyenyekevu, mwenye mwenendo mwema na tabia njema.” (Roohani Khazain Juz 17 uk.426 na Mirza Qadiani)
UPANDE MWINGINE

Katika vifungu vifuatavyo, nitajitahidi kukuonesheni sura mbili za Mirza Ghulam, kwa upande mmoja, madai yake ya kuwa na tabia njema ya kuigwa na, kwa upande mwingine, nitaonesha alama za UNAFIKI wake. Hebu tuchambue vipengele mbalimbali vya maisha ya Mirza Ghulam kwa mwangaza wa Hadith za Rasuullah SAAW.
Kauli za Uwongo za Mirza Ghulam A Qadiani
. Mahdi si mwanafunzi wa mtu yeyote. Naapa kwamba hii ndiyo hali yangu, Hakuna mtu awezaye kuthibitisha kuwa kuna mtu yeyote ambaye kanifundisha mimi Qur’an........” (Roohani Khazain Juz. 14 uk.394, na Mirza Qadiani)
. “Katika umri wa miaka 10 mwalimu wa Kiarabu aliteuliwa kwa ajili yangu ambaye jina lake lilikuwa ni Fazal Ahmed.....na nilipokuwa na umri wa miaka 17-18 nilifundishwa na mtu mwingine Molvi Sahiib ambaye jina lake lilikuwa ni Gul Ali Shah ambaye aliteuliwa na baba kule Qadian anifundishe.” (Roohani Khazain Juz.13 Uk.180).
. “Nilipokuwa na umri wa miaka 6-7 mtu mmoja mwalimu aliajiriwa kwa ajili yangu ambaye alinifundisha Qur’an Tukufu.....na jina lake lilikuwa ni Fazal llahi.”  (Roohani Khazain Juz.13 Uk.180).
Ubadhirifu wa Fedha & Ahadi zilizovunjwa
Mirza Ghulam A Qadiani mnamo mwaka 1879 alitangaza kuwa Mungu kamteua kuthibitisha ukweli wa Uislamu. Kwa madhumuni hayo, Mirza akatangaza kuwa alikuwa mbioni kuandika kitabu, Braheen-e-Ahmadiyya katika juzuu 50. Lakini kwa kuwa yeye alikuwa ni mtu fukara, akaomba fedha! Aliwatangazia Waislamu wajitokeze na kununua kitabu hicho kwa kutanguliza fedha. Aliahidi kuwatumia juzuu hizo punde tu zikichapishwa. (Majmuua-e-Ishtihaarat Makusanyo ya Matangazo juz.1 uk.18-19).
Waislamu kwa moyo wao wa ukarimu wakachangia na kununua kitabu hicho kwa kutanguliza hela kama ilivyoelezwa katika juzuu za mwanzo za Brahiin-e-Ahmadiyya. Hata hivyo, baada ya kuchapisha juzuu 4 katika miaka minne iliyofuata, ukweli halisi juu yake ukadhihiri. 
Sasa basi kwa kipindi kilichosalia cha maisha yake yumkini angekuwa anaandika na kuchapisha na kusambaza Brahiin-e-Ahmadiyya-kitabu ambacho tayari alishapokea malipo ya kutanguliza kwacho. Kwa maneno mengine, hakukuwa tena na matumaini ya yeye kupata fedha. Akaacha kuandika kitabu hicho. Licha ya kelele za zomea-zomea kutoka kwa wateja ambao walishatanguliza malipo au walishatoa michango kwa ajili ya kitabu hicho. Akasema hivi:
“Sasa Mungu ndiye msimamizi na mwangalizi wa kweli na wa wazi wa kitabu hiki nami sijui ni juzuu ngapi za hii (Brahiin-e-Ahmadiyya) alizo mbioni kuzichapisha.” (Roohani Khazain Juz. 1 Uk.47)
Miaka baada ya miaka Mirza Ghulam A Qadiani, aliyejiita NABII, MASIHI ALIYEAHIDIWA, MAHDI aliendelea kuvunja ahadi zake. Kwa miaka 23 iliyofuata aliandika, kuchapisha na kuuza vitabu fulani vingine 80.

 Juzuu ya tano ya Brahiin-e-Ahmadiyya haikuchapishwa mpaka baada ya miaka 23. Hata hivyo, kama mtu alimtarajia Mirza kuomba samahani kwa kuvunja ahadi zake na kwa kuzifanyia ubadhirifu fedha alizopewa, basi, asahau kabisa jambo hilo. Kinyume chake Mirza aliandika katika dibaji ya Juzuu hii ya 5 hivi:
“Mwanzoni nilikusudia kuandika juzuu 50, lakini nikatosheka kuandika 5 na kwa vile tofauti kati ya 50 na 5 ni SIFURI tu, basi ahadi yangu imetimia kwa kuandika juzuu 5.” (Roohani Khazain Juz.21.Uk 9)
Eti yeye Nabii!!
Ujanja huu wa kupiga chenga namba na kuongeza/kufuta sifuri ndio ulikuwa nembo ya Jumuiya ya Qadiani. Katika kipindi cha uhai wake (kabla ya mwaka s1908) Mirza Ghulam aliwahi kudai kuwa alikuwa na mamia kwa maelfu ya wafuasi lakini sensa iliyofanywa na Serikali ya Uingereza nchini India mwaka 1931 ilibainisha idadi halisi ya wafuasi wa Qadiani kuwa haikuzidi elfu 70. 
Halikadhalika kiongozi wa sasa, Mirza Tahir, amekuwa akidai kuwepo kwa takwimu zinazozidi kuongezeka za watu wanaoingia katika Ukadiani-idadi kwa mwaka huu ikiwa ni milioni 1.5. Mtu anaweza sasa kufikia hitimisho kuhusiana na usahihi wa madai hayo. Vile alivyokuwa nabii ndivyo alivyo mfuasi!
Lugha chafu ya Mirza dhidi ya Wapinzani wake
MADAI YA TABIA NZURI KINADHARIA
. “Mungu ni yule ambaye ametuma mtume, mtu huyu mnyenyekevu, mwenye tabia njema na maadili mema.” (Roohani Khazain Juz.17 Uk 426 na Mirza Qadiani)
. “Wao (Waislamu) wamenivurumishia aina zote za matusi lakini mimi hata sijamjibu yeyote yule mwenye lugha chafu..” (Roohani Khazain Juz. 19 Uk. 236 na Mirza Qadiani)
. “Kulaani-laani si tabia ya WAKWELI (SIDDIQ). Waumini hawalaani-laani” (Roohani Khazain Juz. 19 uk.236)
TABIA ‘NJEMA’ KWA VITENDO
. “Akina Molvi ni waongo na kama walivyo mbwa, nao hula nyamafu ya uwongo.” (Roohani Khazain Juz 11 uk.309)
. “Ukiacha watoto wa malaya ambao nyoyo zao zimefungwa na Mungu, mtu mwingine yeyote kanikubali na kuushuhudia unabii wangu.” (Roohani Khazain Juz. 5 uk 547).
. “Maadui wamegeuka nguruwe wa pori letu na wanawake wao wamekuwa wabaya kuliko mbwa jike.” (Roohani Khazain Juz. 14 uk. 53).
. Kwa mpinzani wake Maulvi Mohammed Hussein, Mirza kaandika hivi:
“Ninakwambia ukweli kuwa wachezaji na waigizaji waliostaarabika kidogo wangekuwa na stara fulani na jamii dhalili kuliko jamii zote nayo isingetamka jeuri hiyo ya kifedhuli na majivuno kutoka kwenye ulimi wao...” (Roohani Khazain Uk. 4 uk.10)
. “Abdul Haq Ghaznavi kaandika kwa kurudiarudia kuwa katika utabiri wa Atham, makasisi (wa kikristo) wameshinda kile ninachoweza kukisema katika majibu ila tu: Enyi wadhalilifu (Badzaat)! Wenye Asili ya Kiyahudi! Sura za makasisi zimekuwa nyeusi fii na zenu pia vivyo hivyo...Enyi Makhabithi! Kwa muda gani mtaishi?...hasahasa juu ya huyu kiongozi wa Madajjal na kundi lake zima. Viatu MILIONI MOJA vya laana za Allah viwapige. Ewe Dajjal Mchafu! Chuki imekutia upofu.” (Zamima Anjam-e-Atham, Roohan Khazain Juz. 11 uk.329)
. “Ewe Mshenzi wa porini!.....ili kuficha ukweli umekula hii Iguana ya uwongo...Ewe mdhalilifu, khabithi! Adui wa Allah na Mtume! Umefanya geuza-geuza hii ya kiyahudi...lakini uwongo wenu enyi msio na maana umekamatwa....siku ambayo mambo yote haya (kuhusu utabiri wa Mohammad Begum) yakitimizwa basi siku hiyo sijui hawa watu wapumbavu watabaki hai?...Hakutakuwa na mahali popote kwao kukimbilia na pua zao zitakatwakatwa kabisa (watafedheheka) na mabaka meusi ya fedheha yatazigeuza nyuso zao zilizopigwa laana (MANHUUS) ziwe kama zile za nguruwe na nyani.”(Zamima Anjam-e-Atham, Roohani Khazain Juz.11 uk 334-337)
. “Mirza Ghulam Ahmad alivurumisha takribani laana elfu moja hivi kwa baadhi ya Wakristo. Hili si jambo la ajabu, mara kwa mara alikuwa mwepesi wa kufyatua laana mithili ya mtutu wa bunduki. Lakini safari hii alikwenda juu zaidi. Alizidisha laana hizi kutoka 1 hadi 1000 katika kitabu chake Nuur-ul-Haq!

                    (Roohani Khazain Juz.8 uk 158-162)
Wasomaji wapendwa!
Ukweli unaofahamika sana ambao pia ni kipengele cha imani ya Waislamu wote ni kuwa Manabii wote wa Mwenyezi Mungu walikuwa na tabia njema. Haingii akilini kuwa mtu aliye juu ya wanadamu akishikilia ofisi ya unabii eti awe na sifa hata moja achilia mbali nne za unafiki. 
Tunaona katika maisha yetu ya kila siku kuwa hata kumuingiza askari wa kawaida jeshini, lazima viwepo vigezo fulani ambavyo lazima vitimizwe. Iweje Mwenyezi Mungu asiwe na vigezo vyovyote vya kumuingiza mtu fulani katika jeshi la Manabii?
Hebu yatazameni maisha ya Mirza Ghulam Ahmad Qadiani. Je kweli yanamthibitisha yeye kuwa ni mtu wa heshima  achilia mbali nabii? Kwa kuzingatia Hadith ya Mtume (saw), Mirza Sahib anafaa kuitwa MNAFIKI MKUBWA. 
Ni kwa sababu hii kuwa kutoka kwenye jukwaa la Harakati Dhidi ya Ahmadiyya, mimi, Dkt. Syed Rashid Ali, nimerudia tena na tena kumchagiza Mirza Tahir Ahmad Qadiani, Khalifa wa Nne na Kiongozi Mkuu wa Jumuiya ya Ahmadiya, kutangaza kwa kiapo kuwa mwasisi wa Jumuiya yao hakuwa mnafiki Mkubwa. Lakini wapi! Kaendelea kuipiga chenga changamoto hii kwa sababu anazozijua mwenyewe. Hata hivyo, kwa mara nyingine tena mimi nampa changamoto ya Mubahila.
CHANGAMOTO YA MUBAHILA KWA AMIIR WA JUMUIYA YA AHMADIYYA MIRZA TAHIR AHMAD QADIANI KHALIFA WA 4 NA MJUKUU WA MIRZA GHULAM AHMAD QADIANI
Mimi, Dkt. Syed Rashid Ali, namchagiza hapa Mirza Tahir Ahmad Qadiani kufanya Mubahila (Dua ya kuapizana).
Muda:

Kuanzia mwezi Desemba 1998 ndani ya kipindi cha miezi mitatu, Mirza Tahir Ahmad Qadiani atangaze kulikubali chagizo hili. (Zingatia kuwa changamoto hii mwanzoni ilitolewa tarehe mosi, Septemba 1998 lakini hadi sasa hapajawa na jibu kutoka kwa Mirza Tahir).
Mahali pa Kufanyia Mubahila:
Makao makuu ya Qadiani, Msikiti wa ALFazl, katika 16-18 Gressenhall-Road, London SW18
Tarehe na Muda wa Mubahila
Tarehe yoyote na muda wowote kulingana na wasaa wa Mirza Tahir Ahmad
Utaratibu
Mbele ya hadhara (ya makadiani na watu wengine) na mbele ya mashahidi 4 kutoka kila upande. Pande zote mbili zitakula kiapo kifuatacho:
Sisi tutakula kiapo kwa Qur’an Tukufu kuwa kwa mujibu wa vigezo vilivyowekwa na Hadith ya Mtume Mtukufu SAAW, Mirza Ghulam Ahmad Qadiani, Mwasisi wa Jumuiya ya Ahmadiyya na mzushi aliyedai unabii/utume/umahdi, ni MNAFIKI MKUBWA,  kama ilivyothibitishwa na maandiko yake.”
Mirza Tahir A Qadiani naye atakula kiapo kwa Qur’an kwamba “Dkt. Syed Rashid Ali ni muongo katika kiapo chake na kwamba Babu yake/nabii wake/Masihi Aliyeahidiwa/Mahdi kamwe HAKUSEMA UWONGO, HAKUHINI, HAKUVUNJA AHADI na KAMWE HAKUTUMIA LUGHA CHAFU DHIDI YA WAPINZANI WAKE.
Baada ya kula kiapo, pande zote mbili zitakamilisha mubahila kwa kuomba laana za Mwenyezi Mungu kwa kusoma aya hii ya Qur’an

  LAANA YA MWEZIMUNGU IWE JUU YA WASEMAO UWONGO
...........................................................................................................................
Bw. Mirza Tahir

Natumai kuwa kwa mara nyingine tena hutathubutu kuipiga chenga changamoto hii. Kusita kwako kuikubali changamoto hii ya Mubahila na kutoikabili changamoto kwa kipindi kilichopangwa kutamaanisha kuwa wewe unafahamu tabia halisi ya Babu yako na kwa makusudi unawaficha ukweli huu wafuasi wako wenye upeo mdogo wa akili na watu wengine. Pengine unaweza kuwadanganya watu katika dunia hii, lakini kumbuka kuwa siku moja lazima ukabiliane na Allah. Sijui utamdanganya vipi? 
Mimi nimejitokeza kulinda heshima ya Mtume wangu kipenzi Muhammad SAAW. Iwapo na wewe unaamini ukweli wa Mirza Ghulam Ahmad, basi imani yako kwake yalazimu kuwa ujitokeze kukabiliana nami ana kwa ana kwa ajili ya changamoto hii ya Mubahila. Nakuchagiza Mirza Tahir!
Namuomba Mwenyezi Mungu awanusuru Waislamu wasioujua, wasio na hatia na awanusuru makadiani/Ahmadiya wa kawaida dhidi ya udanganyifu wa kiimani wa Jumuiya ya Ahmadiyya kwa kutumia jina la Uislamu Amiin
Wa maa ‘alainaa ill-alBalaagh
Dkt. Syed Rashid Ali

